
	1. ՀՀ արտաքին գործերի նախարարություն
	05.09.2022թ.

	
	N 1111/39472-22

	Որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	2. ՀՀ արտակարգ իրավիճակների նախարարություն
	02.09.2022թ.

	
	N 01/01.1/5984-2022

	Որոշման նախագծի 1-ին կետի 2-րդ ենթակետի «թ)» և «ժ)» պարբերություններում՝ «արտակարգ իրավիճակներում» բառերից հետո լրացնել «և քաղաքացիական պաշտպանության բնագավառում» բառերը: 
	Չի ընդունվել:
ՀՀ կառավարության 2004 թվականի փետրվարի 5-ի N 86-Ն որոշումը բացառապես վերաբերում է ավիացիոն անվտանգությանը և չի առընչվում քաղաքացիական պաշտպանության աշխատանքներին։

	3. ՀՀ էկոնոմիկայի նախարարություն
	06.09.2022թ.

	
	N 01/14052-2022

	Հաշվի առնելով, որ Հայաստանի Հանրապետության կառավարության 2004 թվականի փետրվարի 5-ի N 86-Ն որոշման 5-րդ կետը սահմանում է, որ ավիացիոն անվտանգության միջգերատեսչական հանձնաժողովի կազմը հաստատում է Հայաստանի Հանրապետության կառավարությունը, իսկ ավիացիոն անվտանգության միջգերատեսչական հանձնաժողովի կազմը ստեղծված է ՀՀ կառավարության 2003 թվականի հոկտեմբերի 2-ի «ՀՀ քաղաքացիական ավիացիայի ավիացիոն անվտանգության ազգային ծրագրի մասին» N 1307-Ն որոշմամբ, ուստի առաջարկում ենք ՀՀ կառավարության 2003 թվականի հոկտեմբերի 2-ի N 1307-Ն որոշմամբ ստեղծված ավիացիոն անվտանգության միջգերատեսչական հանձնաժողովի կազմում կատարել փոփոխություն՝ ներառելով նաև էկոնոմիկայի նախարարի տեղակալին։
	Ընդունվել է ի գիտություն։
Ներկայումս Քաղաքացիական ավիացիայի կոմիտեում մշակվում է «ՀՀ կառավարության 2003 թվականի հոկտեմբերի 2-ի N 1307-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նածագիծ, որտեղ կնեռավի նաև ներկայացված առաջարկը։

	4. ՀՀ ֆինանսների նախարարություն
	07.09.2022թ.

	
	N 01/8-1/15675-2022

	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	5. ՀՀ պաշտպանության նախարարություն
	01.09.2022թ.

	
	N ՊՆ/510/4204-2022

	Որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	6. ՀՀ պետական եկամուտների կոմիտե
	31.08.2022թ.

	
	N 01/3-2/62935-2022

	Որոշման նախագծի վերաբերյալ առաջարկություններ չկան։
	Ընդունվել է ի գիտություն։

	7. ՀՀ ոստիկանություն 
	06.09.2022թ.

	
	N 01/8-1/15675-2022

	Որոշման նախագծի վերաբերյալ առարկություններ և առաջարկություններ չկան:
	Ընդունվել է ի գիտություն։

	8. ՀՀ ազգային անվտանգության ծառայություն
	06.09.2022թ.

	
	N 11/988

	1․ 1-ին կետի 1-ին ենթակետով խմբագրվող 3-րդ կետի «բ» ենթակետը խմբագրել, քանի որ այն գրեթե կրկնում է 2-րդ ենթակետով խմբագրվող 4-րդ կետի «գ» ենթակետը։
	Ընդունվել է:
Նախագծի 4-րդ կետի «գ» ենթակետը հանվել է նախագծի տեքստից։

	2. 1-ին կետի 2-րդ ենթակետով խմբագրվող 4-րդ կետի «ե», «զ» ենթակետերում, ինչպես նաև 5-րդ ենթակետով խմբագրվող 16-րդ կետում կիրառվում է «Հայաստանի Հանրապետության տարածքային կառավարման և ենթակառուցվածքների նախարարության Քաղաքացիական ավիացիայի կոմիտե» հասկացությունը, իսկ 1-ին կետի 2-րդ ենթակետով խմբագրվող 4-րդ կետի «գ» ենթակետում՝ «քաղաքացիական ավիացիայի բնագավառի պետական կառավարման լիազորված մարմին» հասկացությունը։ Անհրաժեշտ է ապահովել նախագծում նշված հասկացությունների միատեսակ կիրառությունը։
	Ընդունվել է:

	3. 1-ին կետի 3-րդ ենթակետում անհրաժեշտ է նկատի ունենալ, որ Կառավարության 2003 թվականի հոկտեմբերի 2-ի N1307-Ն որոշման 2-րդ կետի համաձայն՝ ավիացիոն անվտանգության միջգերատեսչական հանձնաժողովի նախագահը ՀՀ տարածքային կառավարման և ենթակառուցվածքների նախարարի տեղակալն է, իսկ Քաղաքացիական ավիացիայի կոմիտեի նախագահը նշված հանձնաժողովի նախագահի տեղակալն է։   
	Ընդունվել է:

	9. ՀՀ արդարադատության նախարարություն
	24.11.2022թ.

	
	N //52407-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2004 թվականի փետրվարի 5-ի թիվ 86-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2004 թվականի փետրվարի 5-ի թիվ 86-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել Հայաստանի Հանրապետության կառավարության 2004 թվականի փետրվարի 5-ի թիվ 86-Ն որոշման (այսուհետ՝ Որոշում) մեջ: Որոշման 1-ին կետով հաստատվել է ավիացիոն անվտանգության միջգերատեսչական հանձնաժողովի կանոնադրությունը: Հարկ է նկատի ունենալ, որ ՀՀ կառավարության կողմից ավիացիոն անվտանգության միջգերատեսչական հանձնաժողովի կանոնադրությունը հաստատելու լիազորությունը սահմանված է Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման հավելվածի 45.1-ին կետով, համաձայն որի՝ ավիացիոն անվտանգության միջգերատեսչական հանձնաժողովի աշխատակարգը և լիազորությունները սահմանվում են հանձնաժողովի կանոնադրությամբ, որը հաստատվում է Հայաստանի Հանրապետության կառավարության կողմից: 
Վերոնշյալի կապակցությամբ հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
 «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոնշյալ դրույթներից բխում է, որ ենթաօրենսդրական նորմատիվ իրավական ակտի ընդունման համար անհրաժեշտ է համապատասխան լիազորող նորմ, որը պետք է սահմանված լինի օրենքով: Նշվածը հաշվի առնելով՝ գտնում ենք, որ Նախագծով նախատեսված փոփոխությունները հնարավոր է իրականացնել միայն օրենքով նախատեսված համապատասխան լիազորող նորմը Որոշման նախաբանում լրացնելու հետ միաժամանակ:
Միաժամանակ, անհրաժեշտ ենք համարում անդրադառնալ Որոշման բնույթին: Որոշումն ընդունվել է նորմատիվ իրավական ակտի տեսքով: Այս կապակցությամբ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետը, համաձայն որի՝ նորմատիվ իրավական ակտը` Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, որը պարունակում է վարքագծի պարտադիր կանոններ անորոշ թվով անձանց համար: Տվյալ դեպքում, Որոշումը վերաբերում է ավիացիոն անվտանգության միջգերատեսչական հանձնաժողովի կանոնադրությունը հաստատելուն, որը չի տարածվում անորոշ թվով անձանց վրա: Նշվածը հաշվի առնելով՝ առաջարկում ենք Նախագծով նախատեսված փոփոխությունների փոխարեն ուժը կորցրած ճանաչել Որոշումը՝ ընդունելով այլ բնույթի նոր իրավական ակտ:
	






Ընդունվել է։
Կոմիտեի կողմից մշակվել է «Հայաստանի Հանրապետության կառավարության 2004 թվականի փետրվարի 5-ի թիվ 86-Ն որոշումն ուժը կորցրած ճանարելու մասին» ՀՀ կառավարության որոշման նախագիծ և «Ավիացիոն անվտանգության միջգերատեսչական հանձնաժողովի կանոնադրությունը հաստատելու մասին»
 ՀՀ կառավարության «լոկալ» բնույթի որոշման նախագիծ։

	10. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	24.07.2023թ.

	
	N 02/16.32/25191-2023

	ԵԶՐԱԿԱՑՈՒԹՅՈՒՆ
«Ավիացիոն անվտանգության միջգերատեսչական հանձնաժողովի կանոնադրությունը հաստատելու վերաբերյալ» ՀՀ կառավարության որոշման  նախագծի (այսուհետ՝ Նախագիծ) վերաբերյալ

   Նախագծի նախաբանում նշված լիազորող նորմը հստակ չէ: Մասնավորապես՝ «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հետևաբար՝ հստակեցման կարիք ունի, թե նախագծի նախաբանում նշված իրավական ակտի, որ հոդվածը կամ մասն է պարունակում Սահմանադրության 6-րդ հոդվածի 2-րդ մասով սահմանված լիազորող նորմը: Նման պայմաններում հնարավոր չէ գնահատել նախագծի առանձին կարգավորումների իրավաչափությունը:
	




Չի ընդունվել:
Համաձայն ՀՀ կառավարության 2003 թվականի հոկտեմբերի 2-ի N 1307-Ն որոշմամբ հաստատված հավելվածի 45.1-ին կետի՝ ավիացիոն անվտանգության միջգերատեսչական հանձնաժողովի աշխատակարգը և լիազորությունները սահմանվում են հանձնաժողովի կանոնադրությամբ, որը հաստատվում է Հայաստանի Հանրապետության կառավարության կողմից: «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն՝ ներքին (լոկալ) իրավական ակտ՝ նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից։ Ելնելով վերոնշյալ դրույթների մեկնաբանությունից պարզ է, որ ներկայացված նախագիծը իր բնույթով լոկալ իրավական ակտ է, որը տարածվելու է միջգերատեսչական հանձնաժողովի անդամների վրա, հետևապես՝ նշված ակտը ընդունելու համար բավարար է նախագծի նախաբանի համապատասխան հղումը։



